
ТИЛЛИ ЮРРИСЕМ 
* * * 

Мехел тени мёскер тени пулать? 
Ыйтсамӑр ҫумгф пёлёчёсенчеЪ: 
Мён-ма вӗсем кӑвак уярпалаГ> 
Юхаҫҫӗ ҫӑвӑнмасӑр тахҫанччён? 

Мехел ҫитмен. 

Мехел тени мӗскер тени, тӑван? 
Ыйтсамӑр кайӑк хур ушкӑнёнчен: 
Мёскершён вӑл пайтах шурамӑкран 
Вёҫсе иртет, анмасть картипелен? 

Мехел ҫитмен. 

Мехел тени мӗскер тени иккен? 
Ыйтсамӑр пахчари улмуҫҫирен: 
Ма ун ҫеҫки чӑмӑртансах ҫитсен 
Тепре ҫёр каҫатех ҫурӑличчен? 

Мехел ҫитмен. 

Апла мехел тени мӗскер ӗнтӗ? 
Ыйтсамӑр сӗрме купӑс каччинчен: 
Мён-ма патнех-патнех ҫитсессён те 
Пусмасть вал хёлёхне пӳрнипелен? 

Мехел ҫитмен. 

Мехел ҫитсессён ҫумӑр ярӑнать, 
Ҫунатлӑ чун ҫӳлтен ҫӗре анать, 
Чечек папки илемлён ҫурӑлать, 
Йӗркипелен юрри те юрланать -

Мехел ҫитсен. 



Тилли юррисем 407 

* * * 

Пиллӗкӗнех эпир ай пӗр тӑван, 
Пилӗкех те пилеш пёр тымартан. 

Чи кӗҫӗнни те аслӑ пехилли 
Эп пултӑм-ҫке, ӑру асси Тилли. 

Ҫуралнӑ эп матур, ӳсеп сатур, 
Атте-анне ачашлёх нёрём пур. 

Ватсем сума сумалӑх тйнӑм пур, 
Хӗрсем вӗчӗрхенмелёх сӑнӑм пур. 

Ҫуралнӑ эп ҫурхи чӗрлӗхпелен, 
Кӗрленӗ эп кӗрхи кӗрлӗхпелен. 

Чӗкеҫ вӗренттӗр калаҫма тесе 
Йӑтса тухман мана пиелесе: 

Улт уйӑхра эп ураланнӑ тет, 
Тӑххӑралла - чӗлхе кӑларнӑ тет. 

Ҫуралнӑ эпӗ уйӑх хӑпарсан, 
Ялпуҫ автан шӑп ҫур ҫӗр авӑтсан. 

Ҫунса вылянӑ ҫӑлтӑр тӳпере, 
Хур кайӑксем ҫул тытнӑ ҫурҫӗре. 

"Сунарҫӑ пул эппин!" тесе эпи 
Кӑвапана тивертнӗ ух йӗппи. 

Ӑру ӑраскалне эп пӗчченех 
Тӗпекпеле ҫуралнӑ тӗнчене. 

Тӗпекӗме куштарнӑ та манне -
Ҫӳпҫе тӗпне пытарнӑ ыр анне; 

Унпа пӗрле пытарнӑ вал юрра, 
Ҫавна тупса эп халь кёвве хурап. 

Сӗвем ҫумне сӗвем тиреп сӑмах, 
Пёр сӑмаххи - мерчен, тепри - ахах. 

Шӑрҫа пек юрӑ ярӑмӗ вара 
Пёр сыпӑксӑр юхать ҫавра-ҫавра. 

* * * 

Шурӑмпуҫсем килеҫҫӗ шуралса, 
Ват асаннем ларать пуҫ тураса. 
Шурӑмпуҫран та шурӑ сурпанне 
Тирпейлӗн сырӑнать ыр асанне. 

Вут ҫутипе вылять пӗр чӳрече, 
Анне ҫӳрет тӗпелӗн кукринче: 
Вӑл чашкӑрта пуҫланӑ ҫатмана, 
Юсман шӑрши кӗрет ман сӑмсана. 

Чӗрик туса илет кӗҫӗн хапха, 
Тин уявран кӗрет иккен аппа, 
Чӗрес илсе ӗне сума ларать, 
Унтан кӗтӳ яма тухса каять. 

Инке тӑрса тухать шур кёлетрен, 
Шӑлт-шалт кӗвентелет ик шуҫ витре. 
Сӑра сапмашкӑн шыв вӑл хатӗрлет, 
Лаҫра сӑра хуранӗ тирпейлет. 

Хёвел те тухнӑ, пӗҫертет хытах, 
Эп шав ҫыврам пекки туса выртап. 
Инкеҫӗм йӑл кулса ман пит ҫине 
Салтса витет шап-шур чёрҫиттине. 

Мана тек ним те, ним те кирлё мар... 
Вунулттӑри ача - эп пултӑм ар. 
Йӑмӑкӑм ҫеҫ, вуникӗ ҫулхискер, 
Шӑналӑк айӗнче пӗр шухӑшсӑр. 

* * * 

Асаттеҫӗм атлас тӑхӑннӑ, 
Арки-ҫанни ҫӗртен сётрӗнет. 
Эпирех те курас ырлӑхсем 
Лаша ҫилхи ҫине пӗтрӗнет. 

Сикс(е) утлантӑм тур ут тихине. 
Пусрӑм кёмӗл ура пуссине, 
Карӑнтартӑм пурҫӑн чёлпӗрне, 
Ярӑнтартӑм Хусан хулине. 

Хусанти ӑстасем мӗн ӗҫлеҫҫӗ? 
Йёнерпелен йӗвен йӗслеҫҫӗ. 
Пирӗн атте-анне мӗн ёҫлет? 
Пичӗке пуҫласа пыл ӗҫет. 

1 

* * * 

Тӑват касра тӑватӑ савпи, 
Тӑваттӑран пӗри - тур ҫырни. 

Хӑшин ятне ҫырнӑ-ши турри? 
Пӗлес килет-ҫке ман ҫав тери! 

Хурапала ҫырни - хурлӑха, 
Сарӑпа-ши савӑнмалӑха? 

Хӗрлӗпеле ҫырни - кӗрлӗхе, 
Симӗспеле-ши ҫав сиплӗхе? 

Тӑват касра тӑватӑ варли, 
Пёри кӑна хӗве хупмалли. 

Хӑшне савса хӑшне ытарам? 
Хӑшин пуҫне сурпан сыртарам? 

Тӑваттӑш те мерчен тухьяпа, 
Илем кӳреҫҫӗ-ҫке уява. 

Ҫёрти ҫырла, садри сар улма -
Аҫта ӗнтӗ вӗсем пек пулма! 

Пӗрне илсен пӗри шел юлать, 
Тӑваттӑшне илме ҫук йӑла. 

Пӗрне пӗркенчӗкпе пӗркесен, 
Тепри пӗркенчӗкне тӗрлесен, 

Виҫҫӗмӗшӗ вырӑн сартӑр-им, 
Тӑваттӑмӗш ура салттӑр-им? 

Анчах хӑрхӑм тӑвас хёрсем мар: 
Пӗри - вӗри кӑвар, тепри - нар. 

Аслурамрин ҫивти астарать -
Сар хӳрине ҫити явӑнать. 

Вӑта касри вӑрттӑн йӑл кулсах 
Пӑхӑнтарать мана тӗл пул сан. 

Тури касри юрра тапратсан -
Ялта пёр ҫын та ҫук ҫывракан. 

Анат касрин антратать ташши: 
Те юс утти, те акӑш ишши? 

Ай-хай ҫухатрӑм-ҫке канлёхе, 
Ӳпкевём пур турра-пӳлӗхе: 

Ма ман юратӑва тӑватта -
Тӑват ҫынна - пӳрмен, тупата? 

* * * 

Урампа иртсе пыруҫӑн 
Курӑнайрӗ тухья пуҫ. 
Хӑрах кантӑкӗ яр уҫӑ, 
Кӑчӑк туртрӗ кӑвак куҫ. 

Чӳречи умне пымарӑм, 
Илтмёш пултӑм чӗннине. 
Уҫӑ чикрӗм, юраттартӑм 
Кӗҫӗн алӑк кӗлине. 

Ҫитмӗл пуслӑх кӗмӗл ятӑм 
Симӗс атӑ кунчине. 
Шӳг туса атта хывтартӑм, 
Укҫа ӳкрӗ урайне. 

"Туй кӗлечӗ мар-ҫке..." - терё 
Кӑвак куҫ кулкаласа, 

Пӗчӗкҫеҫҫӗ хӗр минтерӗ 
Ҫинелле пӑхкаласа. 

Чутлӑ-чутлӑ ҫивиттийӗ 
Чут тумарӗ тамаша: 
Сар хӗр салтрӗ чӗрҫитти те, 
Хам килмерӗм канаша. 

Килессех те килмеллеччӗ, -
Ватсене сума сӑвап: 
Ашшё-амӑш кӗтет евчё, 
Юратать ҫураҫӑва. 

* * * 

Шурампуҫпе вӑрантӑм ыйхӑран, 
Шарӑлтатса авӑтатчӗҫ автансем. 
Аннеҫӗм сырӑнать иккен сурпан, 
Чӗлӗм туртса ларать иккен аттем. 

Мӑнтарӑнсем ӑш ыйхине татса 
Канаш тӑваҫҫӗ иккӗш ерипен: 
"Хӑш ывӑла парар-ши салтака? 
Май ҫук пӗрне памасӑр пиллёкрен. 

Чи аслине парас - ачи нумай, 
Иккӗмӗшне парас - мӑшри усал, 
Вӑталӑххи ҫуртра ӑсли самай, 
Ун хыҫҫӑнхи - авланнӑ ҫеҫ кӑҫал... 

Парсан парар-тӑр кӗҫӗн ывӑла,'-
Тесе атте-анне шут турӗҫӗ, -
Ӑҫта кайсан та каччӑ пуҫпала 
Хур пулмӗ тӗнчере вӑл", - терӗҫӗ. 

Вителӗке пӗркентӗм пуҫ ҫинчен, 
Куҫҫулӗме тытса чарап аран. 
Нихҫан та манӑн шурӑмпуҫпелен 
Вӑранас мар-мӗн тутлӑ ыйхӑран! 

* * * 

Ман тёмескен тӑпри типсе ҫитсен 
Кӑкшӑмпалан, савниҫӗм, кукленсем: 
Куҫ пек тулли тултар ик сар курка, 
Пӗрне ӗҫсе пӗрне ӳпёнтерсем. 

Юпа сӑри туса ӗлкӗрмесен -
Ҫӑл шывӗпе, савниҫӗм, пӗрӗхсем: 
Хӑрма ан парччё шӑтнӑ курӑка, 
Ҫӑвёпелех вӑл вырттӑр ешерсе. 

Сӑра та, шыв та витӗр витмесен -
Куҫҫулӗпе, савниҫӗм, витерсем: 
Епле, сана савса, эп урӑха 
Пулам-ха парӑмлӑ ҫёре кӗрсен? 

* «Г * 

Арӑслан пек аттем пур: 
Сухал айён ҫитёнтерчё, 
Ҫын сӑмахё тивейместчӗ, 
Ял элекё витейместчё. 

Ӑмӑрткайӑк аннем пур: 
Пёр ҫуначё ҫупӑрларё, 
Тепринпе вӑл хупӑрларё, 
Йӑвине сив ҫил ямарӗ. 

Пёрхёт куҫлӑ пиччем пур: 
Пиллӗхне вӑл ҫухатмарё, 
Ман ура ҫине пусмарӗ, 
Хӑй те ҫынна пустармарӗ. 

Илӗртуллё инкем пур: 
Хӑй арки ҫинче ар турӗ, 
Хӑй хӳне мана вӑл хупрё, 
Пархатар кӑтарттӑр турӑ! 

Акӑш пӳллё аппам пур: 
Асӑнмалӑх туйё пулчё, 

Арчипе ярса чыс кӳчӗ, 
Ачине ман ятлӑ хучё. 

Шӑркалчӑ пек шӑллӑм пур: 
Улах тӑрӑх чӑмрӗ-ишрӗ, 
Урлӑ-пирлӗ сӑмах илтрӗ, 
Шалт шӑл хушшинче вӑл тытрӗ. 

Йӑпӑртан пек йӑмӑк пур: 
Тӗрсӗр енчӗк тыттармарӗ, 
Кёсьерен мӑйӑр татмарӗ, 
Хӗр сӑринчен хӑвармарӗ. 

Хурчӑкапа тан хам пур: 
Кунён-ҫёрӗн юр юрларӑм, 
Пёр туйран та эп юлмарӑм, 
Чуптуман хёр хӑвармарӑм! 

* * * 

Хапха умне тайалтӑм, 
Хапӑл курки эп ӗҫрём. 

Кил картине тайӑлтӑм, 
Килӗшӳ курки эп ёерём. 

Пӑлтӑр умне тайӑлтӑм, 
Пӑлчав курки эп ӗҫрӗм. 

Пӳрте кётём, тайӑлтӑм, 
Пӳрнё курка эп ӗҫрём. 

Сак халӑхне тайӑлтӑм, 
Савӑш курки эп ёҫрём. 

Такмакларӑм, тайӑлтӑм, 
Тав куркине эп ёҫрём. 

Кёрекене тайӑлтӑм, 
Кёрӳ курки эп ёҫрӗм. 

Юр юрларӑм, тайӑлтӑм, 
Юрав курки эп ӗҫрём. 

Таш ташларӑм, тайалтӑм, 
Тӑрлав курки эп ёҫрӗм. 

Ҫулӑх султӑм, тайалтӑм, 
Ҫул куркине эп ӗҫрём. 

* * * 

Аслӑ масар - хӑямат, 
Утҫӑм кӗме хӑяймасть. 
Туй пуҫ лаши тур лаша 
Кукалесе ҫёр чавать: 
Шӑнкӑрав шӑнкӑр тӑвать, 
Тенкисем чӑнкӑр тӑвать. 
Хёр тантӑша, ял-йыша 
Кӳме ҫине ҫӗклерём, 
Пӗркенчӗкне сирмерём, 
Ватсен пилне куклетрём. 

- Асаттеҫём, асатте, 
Манӑн ырӑ асатте! 
Ют ҫын ачи туйёнче 
Юс тир камсул тӑхантӑн, 
Юр юрласа савӑнтӑн, 
Таш ташласа ывӑнтан. 
Ачун ачин туйӗччен 
Тёнӗсёр пӳрт туянтан, 
Хура ҫӗрпе хуплантӑн, 
Юман юпа йӑтайрӑн. 

Асаннеҫём, асанне, 
Манӑн ырӑ асанне! 
Ют сын ачин туйёнче 
Юр пек сурпан сырӑнтӑн, 
Кӗмӗл хушпу тӑхӑнтӑн. 
Хӗвеле вӑтантартӑн. 
Ачун ачин туйёччен 
Питне пирпе витейрён, 
Ҫине ҫерем пёркейрӗн, 
Ҫӑка юпа ҫӗклейрӗн. 

Асаттеҫём, асатте! 
Асаннеҫём, асанне! 

Аркӑр ҫинчи ачӑра 
Ара ҫитерейнӗ чух 
Иксёр харӑс пултӑр ҫук, 
Хурланать-ҫке манӑн чун... 
Ҫӑмӑл пултӑр нӳр тапра! 
Асанатӑп, тайлатӑп, 
Тулли курка тӑкатӑп, 
Пехилӗре ыйтатӑп. 

* * * 

Алла тытман шур ал тутри -
Савнийём пурччё ман, 
Ҫума ҫыхман ҫут пиҫиххи -
Савнийём пурччӗ ман, 
Йӗке кёмен йёкӗрӗлче -
Савнийӗм пурччӗ ман, 
Пӗр тӑхӑнман ҫӗн ҫӗрӗччӗ -
Савнийӗм пурччӗ ман, 
Ҫип витӗрмен ахах пёрчи -
Савнийём пурччӗ ман, 
Хӑлха тирмен алка ёнчи -
Савнийӗм пурччӗ ман, 
Мӑя ҫакман тарай ҫуха -
Савнийём пурччё ман, 
Пуҫра пулман мерчен тухья -
Савнийём пурччё ман, 
Сёркёчлемен ҫён купӑс пек 
Савнийём пурччё ман, 
Тута тивмен шӑхличӗ пек 
Савнийём пурччё ман. 
Шур тутӑрӑм хуралчӗ-ҫке, 
Пиҫҫи лекмерӗ пилёке, 
Йёкёрёлчем ман кагӑлчё, 
Ман кӗмёл ҫёррём татӑлчё, 
Ахах пёрчи ҫухалчё-ҫке, 
Алка ёнчи ванайрё-ҫке, 
Тарай ҫухамҫӑм тӑпалчё, 
Тухья мерченё тӑкӑнчё, 
Ҫён купӑс ҫёмёрёлчё-ҫке, 
Шӑхличём питёрёнчё-ҫке... 
Пуянччё эп Пӳлёхҫёрен, 
Халь чухӑн эп кӗлёмҫёрен! 

* * * 

Юрлӑп кӑна, юрлӑп, мӗн парӑр? 
Тарай енчӗк туса парӑр-и, 
Ӑшне ӑшӑ салам ярӑр-и, 
Тулне пурҫӑнпала тӗрлӗр-и, 
Хӗррипеле мерчен тирӗр-и, 
Ҫакки ҫумне ҫёрӗ витёр-и? 

Ташлӑп кӑна, ташлӑп, мён парӑр? 
Сахьян пушмак сӑрса парӑр-и, 
Пушмак ӑшне пустав сарӑр-и, 
Тӗпне тёве тирё хурӑр-и, 
Питне тӳме лартса тухӑр-и, 
Тумисене ӗнчӗ тупӑр-и? 

Купӑсӑма калӑп, мён парӑр? 
Юрай сӑри ӑсса парар-и, 
Юратупа хутӑштарӑр-и, 
Хала пылпа халлантарар-и, 
Симёс симпе симлентерёр-и, 
Хул-ҫурӑма хевте кӳртёр-и? 

* * * 

Аттеҫӗм ман Хусанӑн хуҫи мар, 
Аннеҫём Питёрпурӑн пики мар, 
Эп хам Тилли, пуп хунӑ ят Ҫерук, 
Ман пек такмакҫӑ таврара тек ҫук! 

* * * 

Хӑпартӑм ҫуллё ту ҫ;же, 
Ҫаврӑнтӑм пӑхрӑм ял енне: 
Ялти ватсем-мён хупахра, 
Апси-калпакё саклатра, 
Пуш кӗленчи умёсенче, 
Сенкер черкки аллисенче, 
Чӗлёмӗсем шӑл хушшинче, 
Тӗтёмӗсем урайёнче. 
Пурак тӗпне шаккаҫҫӗ те 

Черкки ҫине пӑхаҫҫӗ-ҫке: 
Ёҫмеллисем - пӗрре сыпма, 
Туртмаллисем - пӗр сывлама. 
Ан хуйхӑрӑр, ватсем, сӗре, 
Тавӑрӑрах енчӗкӗре. 
Калатӑп эп, Тилли, сире: 
Ним кӳмесессӗн те пире, 
Патша эрех кӳрех тӑрӗ, 
Табак кимми килех тӑрӗ. 

* * * 

Эй, эсир, чӗлӗмҫӗсем, 
Тӗнчери кӗлӗмҫёсем! 
Хам та эпӗ чӗлӗмҫӗ, 
Тен, сиртен те кӗлӗмҫё... 
Ну шине те курнӑ ҫав, 
Пулчӗ пулӗ тӗрлинчен. 
Пурӑнар-ха пурнӑҫа 
Йӗм тӗп ҫӗре перниччен! 
Йӗм тёп ҫӗре перӗнсен -
Тапрататпӑр ҫӗнӗрен. 

* * * 

Усрав акӑш пек савнийём пурччӗ, 
Ҫамрӑклах ҫӗре кӗрсе хур пулчӗ. 
Ун Шур Атӑл хӑви пек пӳне 
Хурт-кӑпшанкӑ ҫисе ячӗ пулӗ, 
Хура пурҫӑн пек кӑтра ҫӳҫне 
Пӑрчӑкан йӑва ҫаврайрӗ пулӗ. 

Ах, савниҫӗм! Яла ят ямарӑм, 
Хӗвӗмри пӗтев пекех упрарӑм. 
Эп пӗлменччӗ-ҫке ку иккенне, 
Эс кун-ҫулсӑр пуласса пӗлменччё: 
Туйсӑр-хӳсӗр вилнӗ хӗрсене 
Эсрел арӑмӗ пулать тееҫҫӗ. 

Ҫавра ҫил ҫӗклентӗр, ҫаврӑнайтӑр, 
Урам-сурӑм тӑвӑл тӑвӑллантӑр, 

27. П . П. Хусанкай , 1 т. 

Куҫ курми хура ҫанталӑкпа 
Масар пуҫлӑхне вӗҫтерсе кайтӑр, 
Йӑванайтӑр сан ҫинчи юпа, 
Тӑкӑсах тӑпру сан хӑлтШтнтӑр. 

Ҫӗлен пул та шуса тух, савниҫӗм, 
Чӗкеҫ пул та вӗҫсе кил, савниҫӗм, 
Чӳрече хашакӗ ҫине лар, 
Манӑн хурлӑхлӑ юрра илтсемччӗ, 
Ҫунакан чуна эс лӑплантар, 
Ҫунату айне савса илсемччӗ! 

* * * 

Турта тулли тур ут - тӑпӑлкка, 
Чӑмӑртанса юртса ҫул илет. 
Пёччен пӗр пуҫ юлсан тӑлӑха 
Шухӑшласа ларса йӑл илет. 

Ай-хай тӑман аллать, шав аллать, 
Ҫул хыттине хуплать капӑш юр. 
Чӗрем ӗмӗтленет малалла, 
Савӑнӑҫа хуплать тӑтӑш хур. 

Шӑнкӑрах та шӑнкӑр шӑнкӑрав 
Мӗскер тесе шӑнкӑртатать-ши? 
Итлеп, итлетӗп те ӑнкарап: 
Тёлёнтерет тӗнче тамаши! 

Ай-хай ҫулсем-йӗрсем гакӑр мар, 
Ланккамана лакан миҫе хут. 
Ҫапах никам калла таврӑнман, 
Кашнин хӑйне ҫуна, хӑйне ут. 

Кашнин хӑй ҫемёллё шӑнкӑрав 
Ҫул кёскетсе пырать виртлесе -
Хура шӑйӑрлана ҫав янрав 
Анса ҫухаличчен илтмессе... 

* * * 

Куккук! Куккук! - Вӑрман янрать: 
Ҫӑки ҫупать, туйри ташлать, 
Тупӑлхисем - туй ачисем, 
Хурӑнёсем - хёр ҫумӗсем, 
Ҫёмёрчёсем - ҫӗнӗ ҫынсем. 

Куккук! Куккук! - Тилли килет, 
Йытгисене ертсе килет: 
Вӗшле йытги вӗҫсе пырать, 
Лӗрке йытти вӗрсе пырать, 
Акар йытти ашса пырать. 

Куккук! Куккук! Чӑнне кала: 
Миҫе ҫул эп пурӑнмалла? 
Миҫе мулкач макӑртмалла, 
Миҫе тукмак тулатмалла, 
Миҫе упа улатмалла? 

Куккук! - Пӗр ҫул. Куккук! - Ик ҫул. 
Куккук! Куккук!.. Тем чул, тем чул... 
Ытарайми ҫут тӗнчеме 
Сӑлтавӑм ҫук ӳпкелеме, 
Вӑй-халӑм ҫук ҫӗре кӗме. 

* * * 

Ҫӗр палӑрми юр ҫӑвать, 
Ҫур килет те юхтарать -
Ҫамрӑк ӗмӗр ҫавӑн пек. 

Йывӑҫ ҫине пас тытать, 
Ҫил тухать те вёҫтерет -
Ҫамрӑк ёмёр ҫавӑн пек. 

Ҫӗрле сывлӑм шыв ӳкет, 
Ирхи хӗвел типётет -
Ҫамрӑк ёмёр ҫавӑн пек. 

- Выльӑр-кулӑр ытларах! -
Тетёп эп, Тилли, вара, -
Урӑх пулмӑр ҫамрӑк, - теп. 

27* 



420 Тилли юррисе.у 

* * * 

Ай-хай юрлас-юрлас юррӑм пур, 
Кӑмӑлӑма хуплать хура хур. 

Кӑмӑл уҫҫи -
Хӑмла йӳҫҫи: 

Тӗрӗслесем, Тилли, сыпса кур... 

* * * 

Юрла кӑна, юрла теетёр те, 
Чӑн-чӑн юррин ӑсти эп марччӗ-ҫке; 
Пёр пикенсе юрла пуҫласан 
Каях та мар чӑн-чӑн ӑстаран. 

Сакӑр вунӑ сакӑр ай сӑввӑм пур, 
Тӑхӑр вунӑ тӑхӑр такмакӑм пур; 
Умӑрсене сарса хурам-шим, 
Суйла кӑна, суйла юрлам-шим? 

Кӗрекӗрсем сарӑ, пылӑр хӑла, 
Юрлайӑп-ши чипер ӑсӑмпалй? 
Пысӑк чысӑрсене пӑсайсан 
Мӗн калӑр-ши эсир эп кайсан? 

Йӗкӗрлё те курка, хӗрри чӗнтӗр, 
Ҫине-ҫинех, тӑванӑмсем, сӗнтӗр. 
Усёр пуҫӑм урӑ уйлинччӗ, 
Ёҫни-ҫини сӗт кӳл пулинччӗ. 

Эппин, шав та тӑвар, кӗр те тӑвар. 
Ёҫер-ҫиер, тӑван, выляр-кулар! 
Никам та ик ӗмёр пурӑнман, 
Никам та ҫук тӗнче тытакан. 

* * * 

Ҫӗр те ҫитмӗл ҫӑка эп касрӑм, 
Ҫӗр чӑтайми шур пӳрт эп лартрӑм. 
Пусса улӑхмалли пусмипе 
Хёрӗх чике пустав сартартӑм. 

Тытса улӑхмалли тыткине 
Пилёк чике пӗлис сӑртартӑм. 
Алӑк алпастисен кӑмӑлне -
Тӑпсисене йӗсрен тутартӑм, 
Пӑхӑр пӑтапала ҫаптартӑм, 
Хӑлӑпсене кӗмӗл хуртартӑм. 
Кил-вут хуҫи хӗртсурт кӑмӑлне -
Вуникё кӑмака кӑлартӑм 
(Ашшисене шала хӑварсам, 
Иӳҫҫисене - тула, хӗртсуртӑм!), 
Хӗвелпеле уйӑх кӑмӑлне -
Хӗрӗх те пӗр кантӑк кастартӑм, 
Куҫ шармалла чаршав картартӑм, 
Хӗрӗх те пӗр читлӗх ҫактартӑм, 
Килен-каян хӑна кӑмӑлне -
Хӗрӗх те пӗр куккук яртартӑм: 
Сава тӑран килес кунхине 
Саркаланса куккук аватать, 
Палла тӑран килес кунхине 
Пӑркаланса куккук авӑтать. 
Хам тӑвансем килес кунхине 
Харӑслатса куккук авӑтать, 
Ытах ютсем килес кунхине 
Ылмаш-ылмаш куккук авӑтать; 
Каччӑ-терёш килес кунхине 
Каҫса кайса куккук авӑтать, 
Хӗри-пӑраҫ килес кунхине 
Хӗрсе кайса куккук авӑтать, 
Ача-пӑча килес кунхине 
Ахӑлтатса куккук авӑтать, 
Хуҫи юптарнине сиссенех -
Ҫак юрӑ пек тӑпах чарӑнать. 

* * * 

Тарӑн шыва антӑм ӑшӑх тесе, 
Мерчен сапакёсем ӑсӑп тесе. 
Мерчен сапакёсем пулмарӗ, 
Юхан юшкӑнчӑксем пулайрӗ. 

Эп пурнӑҫ пурӑнма ансат тесе, 
Ыр ҫын шутне кёме часах тесе. 
Ыр ҫын ятне илтни пулмарӗ, 
Нушам хыҫран пёр шит юлмарӗ. 



Хӑй чиккине хӗртсе кӑвар сӳнет, 
Ан чикӗр урӑх хурӑн хӑййӑра: 
Чӳречӗр кӗленчи сенкерленет, 
Кӗрхи автан сасси янах ярать. 

Кӗрекери ватсем, илтместӗр-е: 
Мӗскер калать-ши ҫав автан сире' 
"Кун вырӑнне татах ак кун килет, 
Кун мар иртет - ҫын ӗмӗрӗ иртет" 

Тёпел кукринчисем, сире тата, 
Сире мӗскер калать-ши ҫав автан"; 
"Ёҫчен инкемӗр сырӑнать сурпан, 
Эсир - ӗнер сырӑннинех салтман" 

Улах ухтарӑшсем, сар каччӑсем, 
Сире автан мён тет-ха, итлӗрсем: 
"Тул ҫутӑлать, киле таврӑнмалла, 
Савни ятне ан ярӑрччӗ яла". 

Хёр сӑринчи хӗр-пикесем, тавсси! 
Сире мӗн пёлтерет автан сасси? 
"Ула ӗне ӗҫесшён картара, 
Кёвентӗре ыталӑр хӑвӑртрах". 

Сентре ҫинчи пепекӗмсем, сире 
Мӗн тет ҫав кикрикук, илтетӗр-е? 
"Сар инкӗр час икерчё пӗҫерет, 
Вут уҫҫинче ҫиме ансамӑр", - тет. 

* * * 

Кӑмӑлӑрсем ҫемҫе - кӑпӑк пекех, 
Чӗлхӗр-ҫӑварӑрсем чёкеҫ пекех. 
Тав куркине ёҫрём эп тӗппи, 
Ҫул куркине епле ӗҫӗп-ши? 

* * * 

Вӑр ҫаврака кӑшкар пек уҫланка 
Кӑвайт чёртсе ярам пӗр авӑка. 

Выртах, Сарпай, сыхла эс уртмаха, 
Ҫитет унта пире паянлӑха. 

Вирт каясран йёри-тавра алтам, 
Алтам та ик юман шалча ҫапам. 

Ялккасӑмӑн тупи пек ҫеҫ хуран 
Ҫакса ярам эп каврӑҫ каштаран. 

ӑка чечекӗн чейӗ вӗриччен 
ҫсем татах та пирӗн пур иккен: 

Парка тёпеклӗ кӑвакал ами 
Выртать уртмахӑма шӑнӑҫайми, 

Ӑна тӗкне татса ӗнтетёп эп, 
Тӑвар сапса хупах ҫулҫисемпе 

Чӗркетӗп те кӑвар ӑшне варса 
Ӑшаласа илеп пӑслантарса. 

Сӗткенлӗ кайӑк ашӗ кӗркунне! 
Ҫуне тумлатрӑм ҫӑкӑрӑм ҫине. 

Ҫунса хӗрелнӗ кӑчӑр тукмакне 
Кышлатӑп ҫавӑрса енчен енне. 

Пуҫне шыва паратӑп: перекет! 
Килес ҫула тата ҫӗр пуҫ ӗрчет! 

Пыршисемпе, шӑмми-шаккисемпе 
Чӳклет ман анчӑкӑм хӑй пӗлнӗ пек. 

Хӗвел анса килет. Тӳлек тӗнче. 
Ҫура пылӗпелен ӗҫетӗп чей. 

Тӗттӗмленет. Сарпай пӑхать куҫран. 
Ун шухӑшне чухлатӑп эп аван: 

"Атя, хуҫам, атя, - тет вӑл мана, -
Вӗҫе пуҫларӗҫ, тыт эс пӑшална..." 

Кӗрсе ларатӑп эп хӑмӑшлӑха, 
Тӑнлатӑп ӗмӗрхи шӑпӑртлӑха. 

"Нарт!" тет пёри, "нарт-нарт!" тӑвать тепри... 
Хускалнӑ Ҫарӑмсан, этсемӗри! 

Ак саккӑрӑн, шап-шур мӑйлӑскерсем, 
Ман пуҫ тӗлнех ҫывхарчёҫӗ вёҫсе. 

Кӗр-рӗс! - Тӑваттӑн ӳкрӗҫ месерле. 
Сарпай пӑшал сассипеле пӗрле 

Валт ыткӑнса тухать хӑмӑшлӑхран, 
Ишет, чӑмать ӳркевсӗр тарҫӑм ман... 

Тупӑшӑма чикетӗп уртмаха. 
Ёмӗтсёрленмӗп урӑх, ҫитӗ-ха. 

Атя, силлен, юлташӑм, таврӑнар, 
Рахмат сана, чӗлхесёр янавар! 

Ыран татах кун килӗ сыв пулсан. 
Рахмат сана, усламлӑ Ҫарӑмсан! 

* * * 

Ёлёк чухне эп хам ӗлӗкчё, 
Ман пуҫӑмра сӑсар ҫӗлӗкчӗ, 
Ҫӗлёкёмён тӳпи - чӑн тарай, 
Чи тӑрринчи ҫӳҫи кӗмӗлччё. 

Ёлёк чухне эп хам ёлӗкчё, 
Хура тӑлӑпӑмҫӑм йӳлеччӗ, 
Пилӗкёмре кӗрен пиҫиххи, 
Кӑкӑр ӑшши сарӑ тилӗччӗ. 

Ёлӗк чухне эп хам ӗлӗкчё, 
Тӗве ҫӑмӗн алсипелеччӗ, 
Айра ҫуна, умра урхамах, 
Алра чӑмӑр чён тилхепеччё. 

Ёлӗк чухне эп хам ёлӗкчё, 
Ҫӗр ҫухрӑмра та ман пӗлёшчё, 
Ваттипеле ват ҫын, яшпа яш, 
Ӑҫта та ман сӑмах тёллёччӗ. 

Ёлёк чухне эп хам ёлёкчё, 
Пӑшатан пек куҫлӑ йӗкӗтчӗ, 
Кача пӳрнем тулли ҫӗрӗччӗ, 
Кӑчӑк туртмассерен пӗр хӗрччё. 

Ёлӗк чухне эп хам ӗлӗкчӗ, 
Телей йӗкӗр енчёкпелеччё... 
Шухӑшласа пӑхсан - пурнӑҫ мар, 
Ҫывӑрмасӑр курнӑ тӗлӗкчӗ. 

* * * 

Шӑнкӑр кӑна шӑнкӑр шыв юхать, 
Авӑр тёлне ҫитсен ҫаврӑнать. 
Тӳлек кӑна чӗрем, лӑпкӑ чун 
Ҫын сӑмахне илтсен тапранать. 

Вӑшӑл кӑна вӑшӑл ҫил вӗрет, 
Ман ҫӳҫ пайӑркине вӗҫтерет. 
Ҫӳҫ пайӑрки ҫӳҫе ҫулҫи мар, 
Вӗҫтерсем-и хуйха чӗререн. 

Кикак кӑна кикак хур сасси, 
Элле анас ҫӗрё шурлӑх-ши? 
Ӑш-чик вӑркать, кӑмӑл хуҫӑлать, 
Элле пурнас кунсем хурлах-ши? 

Элле тивлет тивмен-ши мана? 
Элле йывӑр кили самана? 
Юрла, Тилли, юрла юрруна, 
Пӗр ҫавӑнта йӑпанӑҫ сана. 

* * * 

Ай-хай вӑрман кашлать, иӑрман кашлать, 
Турат ҫумне турат хушас гет пуль. 
Ман кӑмӑл хуҫӑлать, чун хурланать, 
Хурлӑхӑма ҫумашкӑн ҫук куҫҫуль. 

Ай-хай ҫил ҫаврӑнать, ҫил ҫаврӑнать, 
Сар ҫулҫӑ чалӑшшӑн вӗҫсе анать. 
Шухӑшламан чухне шухӑшӑм ҫук, 
Шухӑшласассӑн пуҫӑм ҫаврӑнать. 

Ай-хай пёлёт юхать, пёлёт юхать 
Ман пуҫӑмри ҫаврака ҫёлёк пек. 
Иртет иккен кун-ҫул, асра юлать 
Каҫ ҫывӑрса тӗлленнӗ тёлёк пек. 

* * * 

Тилли кӑна Тилли тееҫҫё, 
Тилли мӗн иккенне пӗлмеҫҫӗ, -
Тил-тил, шарт-шарт ташша янисем 
Тилли пулмасть-ха вал, няни сем! 

Хусан кӑна Хусан тееҫҫё, 
Хусан Кирушӗ ман аттеҫӗм: 
Хула хуҫи пулма мул ҫитмен, 
Хуҫа тарҫи пулма хур витмен. 

Майра кӑна майра тееҫҫӗ, 
Майра-пике тӑван аннесём: 
Сӗтпе шыва кӳртнӗ пулнӑ тет, 
Катан пирпе тытнӑ пулнӑ тет, 
Пёрех пике Хусан хулинче! 

* * * 

Купӑсӑма калас - щикленеп: 
Хёлёхёнчен хёлхем тухмё-ши, 
Сёрен сёркёчёме хыпмё-ши, 
Сухалӑма ярса илмё-ши? 

Юррӑмҫӑма юрлас - шикленеп: 
Ҫунат ҫумне ҫунат хушмё-ши, 
Вашлаттарса вӗҫсе ухмё-ши, 
Чёрем тӳпи лутра пулмё-ши? 

Ташшӑмҫӑма ташлас - шикленеп: 
Тавра чӑваш тапса сикмё-ши, 
Ҫёр ҫӗмрӗлсе ванса пётмё-ши, 
Ҫичё ютсен ҫилли ҫитмё-ши? 

* * * 

Ут утланса кустартӑм улӑха, 
Хурӑнлӑхра пытартӑм хурлӑха. 
Мӗнпур хуйха-суйха пуҫра тытсан 
Тухма пулать иккен тӑр ухмаха. 

Мӑн Ҫарӑмсан тӑрӑх ҫӳре-ҫӳре 
Пӗр ывӑҫӑ хӑмла та ҫук хӳре. 
Ку тарана ҫитсе, ватта супса, 
Ним пиллеме, туссем, ман ҫук сире. 

Тӗрлех иккен тӗнче, ҫӗр ҫаврака, 
Ёмӗр сакки тени ай сарлака. 
Ҫак пурнӑҫ тупсӑмне тупас тесе 
Пӗркеленсе хытать иккен ҫамка. 

* * * 

Калӑр-ха мана, калӑр: 
Ҫак пирӗн куҫ куран тӳпе, 
Ҫак ӳпӗнтернӗ кӑвак алгӑр -
Хӗрри вара вӑл е тӗпех? 
Калӑр-ха мана, калӑр. 

Ҫак ылтӑн ҫип ҫӑмхи пек капӑр 
Ытарайми сар хӗвеле 
Кам ывӑтса ярса пӗр тапхӑр 
Кустарнӑ вӗҫсӗр йӗрпеле? 
Калӑр-ха мана, калӑр. 

Хӑҫан, ӑҫтан, мӗнле вӑй-хал-тӑр 
Ҫак ман кукшам пек уйӑха, 
Нухрат-ҫӑлтӑрсене, ҫак хамӑр 
Ҫёре те чӑмӑртанӑ-ха? 
Калӑр-ха мана, калӑр! 

* * * 

Ниҫта ярса пусма аптратӑн: 
Ҫыр хӗрринче сар хӑйӑр та, 
Ана ҫинчи хура тӑпра та 
Пулман-ши чунлӑ, тупата? 

Сарайӑмра ҫапатӑп кирпӗч, 
Сасартӑк тӑм калать, илтеп: 
"Хуллентерех. Юна ан сирпӗт. 
Эп - эсчӗ, эсӗ пулӑн - эп". 

Лаҫра сӑра сӗретӗп эпӗ 
Чипер тыткаллӑ сар чӑма. 
Ҫичче ҫитсен куркам хисепё, 
Чӑм тус чӗлхе кӑларчӗ ман: 

"Илемлӗ хӗрччӗ эпӗ, - терӗ, -
Мӗскершӗн халь ман алӑ тӑм? 
Ах, эп сана, ват супнӑскерӗм, 
Ытарайми ыталӑттӑм!" 

Эп Атӑл хӗрринче ларатӑп 
Ытахальтен чул суйласа. 
Пӗрне илесшӗнччё - сасартӑк 
Чул муклашки кӑларчӗ сас: 

"Эп Улӑп пек ҫар пуҫ чӗриччӗ, 
Эп пултӑм курӑк, пыл, упа... 
Хӑвар мана, этем, ан тивччӗ, 
Уттарччӗ ху сукмакупа!" 

* * * 

И утар-и, утар-и, 
Утар ҫулне тухар-и, 
Тилли пиччӗр кукшине 
Уҫланкӑра курар-и. 

Тилли пиччӗр мӗн ӗҫлет? 
Хурт ҫури вӑл тирпейлет: 
Сӗрме купӑс каласа 
Сыртарасшӑн хётленет. 

Хурт ҫури нӑрлать, нӑрлать, 
Хурама ҫине сырать. 
Тилли пиччёр алтӑрпа 
Пӗрнине ӑсса ярать. 

Улт ураллӑ янавар, 
Янавар та айван мар: 
Пит ҫинче упаленет -
Сӑхеа хур пуласшӑн мар. 

Хӑмӑркка пӗчёк ӗҫчен 
Хуҫине паллать иккен, 
Пыл тӑвас тет хӑвӑртрах 
Ҫӑкан шурӑ ҫеҫкинчен. 

Тилли пиччёр мӗн тӑвать? 
Пыл татать, карас пӑрать, 
Ҫичӗ хут симленӗ сим 
Хӑнисен умне лартать. 

Тавтапуҫ ҫӗр сӗткенне -
Пыл туса кӳрекене. 
Тавтапуҫ ҫак ҫут тӗнчен 
Иксӗлми перекетне. 

Тав сире, хӑна-вӗрле! 
Пурӑнар ялан пӗрле. 
Килес ҫул та ҫакнашкал, 
Кёрекемӗр, кӗр-кӗрле! 

• * # 

Хурал пӳртне кӗтӗм хурланса, 
Хура халӑх ӳкнё урайне: 
Кантур таврашсене йӑлӑнса 
Чакарттарас тет куланайне. 

Кӑлавапа ялпуҫ тӗпелте, 
Пашалу пек метал умсенче. 
Ҫӗмӗрт хулли выртать пӗр кӗлте, 
Тиек ҫырать сётел хушшинче. 

Ай-хай ырашӑм ҫук, туллӑм ҫук, 
Маккарьяран килнӗ мулӑм ҫук, 
Тараканран ытла ылтӑн ҫук, 
Пул хуппинчен ытла кёмӗл ҫук. 

Тӑсӑлтӑм та выртрӑм урайне, 
Сухалӑмпа шӑлтӑм тусанне. 
Ҫӗмӗрт хулӑ касрӗ ҫурӑма, 
Иывӑр шухӑш хёсрӗ пуҫӑма. 

Тӗнче тытан чӑнах пур пулсан 
Курать-ши вӑл ҫакна куҫӗпе? 
Епле-ха ҫын, ҫыннах парӑнса, 
Ҫак мӑшкӑла чӗмсӗр тӳсӗп эп? 

* * * 

Тахҫантанпах тытман такмака 
Тапратмаллах-шим пӗр авӑка? 

Ни крут кӗвви, 
Сасси чӗвви 

Хускатрӗҫех Тилли-салтака. 

Патшамӑрӑн патвар аллинче 
Пурӑнатгӑм кӗҫех аллӑччен. 

Пӑхма йӑваш, 
Шалта - чӑваш, 

Чӑтрӑм сухал чӑпарланиччен. 

Хӑвармарӑм халӑх кӑмӑлне, 
Хӑвартӑм-ҫке пӑртак хамӑнне: 

Эп киличчен 
Тантӑшӑмсен 

Ачи-пӑчи ҫитнӗ хӑйсене. 

Мӑн-мӑн шыва кӗсмен султӑм эп, 
Ҫӳл-ҫӳл тусем ҫинче пултӑм эп, 

Инҫе-инҫе 
Капкас енче 

Нихҫан кайми юрсем куртӑм эп. 

Кирек ӑҫта ҫитсен те иккен 
Нушаллӑ чун нумай ырринчен. 

Ҫут тёнчере / 
Хёвел пёрре, 

Ӑшши пёр пек тивмест ӗмёртен. 

Инкекпеле синкек - пёр тёкел, 
Ҫёртипелен ҫӳлтин - пёр мехел: 

Парсан парать, 
Чарсан чарать, 

Пёрне - мӑйӑр, пёрне - йӳҫ икел... 

Тахҫантанпах тытман такмака 
Тапратмаллахчё пёр авӑка: 

Ни крут кёвви, 
Сасси-чёвви 

Хускатрёҫех Тилли-салтака. 

* * * 

Ёмётёмсем чёлём тётёмёпе 
Вёҫсе пётрёҫ сёвем-сёвемёпе, 
Шанчӑкӑмсем курка тёпне путса 
Хупланчёҫё шӑтман пёрчёсем пек. 

Ахаллён мар каланӑ авалтан: 
Турра шансан турат ҫине тӑрнан, 
Ҫынна шансан ху ҫылахна хушан, 
Кама, мёне шанас-ха ёнтё ман? 

Тарҫа шанан хӑрах куҫпа юлать, 
Мӑшра шанан сём суккӑр та пулать. 
Шан йыттуна: ачаш чёлхипелен 
Сан аллуна ултавсӑр вг1л ҫулать. 

Атя, Сарпай, ҫемҫе юра ашар, 
Атя, тӑват ураллӑ янавар, 
Ӑсан тытса ӑшалӑпӑр та ак -
Хуйхи-суйхи саланё чӑл та пар! 

* * * 

Усрав сар кайӑк пек юррӑм пур, 
Ун читлёхне уҫас шутӑм пур, 
Кайӑкӑма уҫса кӑларсан 
Кайран пӑшӑрханас хурӑм пур: 

Кам хулпуҫҫи ҫине ларӗ-ши, 
Сассипеле савӑнтарӗ-ши? 
Хуйхи тӗлне пулсан - йӑпатса 
Ҫуначӗпе шӑлса ярӗ-ши? 

Авал пире ах тур! теетчӗҫ, 
Мур-шар тивми матур теетчӗҫ, 
Шыва ӳксен, вута вӑрӑнсан 
Сарӑплами сатур теетчӗҫ. 

Ку чух эпир кӑсӑк пулман-ши? 
Сухалсене сухӑр тулман-ши? 
Кӑмӑл килениччен пурӑнса 
Макӑсмапа мухмӑрламан-ши? 

Кӗрекерен тухсах ӳкиччен, 
Ҫӑпатана кутӑн сыриччен 
Асаттесем патне ӑсансан 
Авантарах пулатчӗ-и, тен. 

"Ёххӗм" темесӗрех кӑнасчӗ, 
Чёлӗм сӳничченех шӑнасчӗ, 
Унтан ытла - сире каласан -
Чёлхем йӑнӑшиччен йӑнасчӗ. 

Тап-такӑрах - ыр ут такӑнать, 
Пӗр тулхӑрать - татах ҫул тытать. 
Начар лашан пӗрре такӑнсан 
Таканӗсем шӑпах тӑпӑлать. 

Хӑш чух юр ӑстиех йӑнӑшать, 
Пуҫне ухса илет - майлашать. 
Хӑлха ҫӗртекенсем йӑнӑшсан 
Аса килет вара хай лаша... 

Ҫанталӑк ҫутӑ мар, ҫул хура, 
Ҫил-тӑманра маяк кам курать? 
Пилеш туя ҫине таянса 
Хыпаласа пыран кӗрт-юра. 

Ёмӗтленет этем малалла, 
Ӑрӑскалсем юлать каялла. 

Тӗнче вӑлтгаринче вӑлтӑнсан 
Тата ӑҫта шӑпа ямалла? 

Саманисем сакӑр тӗслӗ-ҫке, 
Саламатсем виҫӗ вӗҫлӗ-ҫке, 
Пӗри кӑна пире ҫапӑнсан 
Аюй! виҫҫӗшӗпех лекет-ҫке. 

Тӳре-шара ялан тӳрё тет, 
Ҫӗрте патша, ҫӳлте турӑ тет, 
Тилли кӑна паян ӑнсӑртран 
"Йӑлтах вӗсем - этем мурё!" тет. 

* * * 

Улшуҫӑсем ай ут улӑштараҫҫӗ, 
Улма-чӑпар утсем тӑпӑртатаҫҫӗ. 
Яш урхамах пек ҫамрӑк ӗмӗре 
Аса илсен - куҫҫулъ шӑпӑртатать-ҫке. 

§ӑмӑлттайсем ай ҫӗлӗк ҫавӑраҫҫӗ, 
ӳн тавара хакла ай кӑлараҫҫӗ. 

Иртсе ҫухалнӑ ҫамрӑк ӗмёрсем -
Ним хак парса илме халь ҫук тавар-ҫке. 

Пусма сутуҫисем пусма анлаҫҫӗ, 
Аллисенче сар аршӑнсем выляҫҫӗ. 
Кирек ӑҫта кайсан та тӗнчере -
Пӗр аршӑнра тӑватӑ шит, тӑванҫӑм! 

Китайӗсем камит ай кӑтартаҫҫё, 
Пӑлат ҫӗҫҫипелен ай куҫ пӑваҫҫӗ. 
Эп ыртӑм пурнӑҫ камитне курса, 
Кансассӑн та пырать мана пӑртакҫӑ. 

* * * 

Карти-карти ай кайӑк хур иртет, 
Уре кайӑк хурне ай вӑй килет. 
Хӗр-ывӑл ӳстерсе, ватта супса 
Ача ӑспех ҫӗре кӗме тивет. 

28. П. П. Хусанкай , I т. 

Ҫуралнӑ эпӗ ҫарамас иккен, 
Асанӑп эп шап-шур кёпепелен. 
Ан сун мана эс, пуп, леш тӗнчесем, 
Ку тӗнчере те ывӑннӑ эп, тен... 

* * * 

Ай-хай ёҫмӗттӗм эп, ёҫмӗттӗм, 
Мухмӑра шӳрпе пёҫермӗттӗм: 
Ӳсӗрле ман пуҫӑм ыратать, 
Урӑлла хёвел те сӗм-тӗттӗм. 

Урӑях уҫланкӑран иртсен 
Ӳсӗр чӑтлӑхне пытаниччен -
X ӗ р ӗ н к ӗ текен пёр кайӑк пур, 
Пӑхтарать ялан хӑй куҫёнчен. 

Вара эпӗ ҫамрӑк, эп пуян, 
Таракан та ылтӑн вара ман, 
Хамшӑн хам эп турӑ та пагша, 
Тӗнче тикӗс, ҫутҫанталӑк тан. 

"Ёҫ, Тилли, ёҫ, - тетёп эп вара, -
Пёр курка симпыл, тепре сӑра, 
Ӑсӑма ёҫмен-ши-ха тесе 
Хушӑран юрла пӗрер ҫавра". 

* * * 

Ай-хай юрлассӑм пур та, ҫук ман сассӑм, 
Кун-ҫул ик хут килмест пуль ҫав, туссем. 
Кун-ҫул чӑнах ик хут килес пулсассӑн -
Иҫ вилмёччёҫё ырӑ улпутсем. 

Хёвел кӑнтӑрларан пёр сулӑнсан -
Каҫ пулнӑнах вара, каҫ пулнӑнах... 
Пурне те пуҫтарса шухӑшласан -
Иртнех, иртнех теетён кун-ҫулна. 

Чӳречерен кёрет шуралнӑ шуҫӑм, 
Тёлёреймерём те ҫёр кёскетсе. 

Ан хуйхӑрсамччӗ, пуҫӑм, ан йёр, куҫӑм, 
Ҫуралнисем те кӑлӑх-ҫке тесе. 

* * * 

Итле эс, ыр хӗртсурт, вучах ӑсти! 
Паратӑп эп сана пӑри пӑтти... 
Кил-вутӑма сыхла, ан сӳнтерсем, 
Кӑвар ҫумне кӑвар эс ту. 
Ҫӗрле хыпаласа ан ҫӳресем, 
Карчӑкӑма ан тив, асту! 

* * * 

Ватӑлатпӑр пуль, Сарпайӑм! 
Санӑн та куҫ хупанки 
Тӑртанса ӗнтӗ сархайнӑ, 
Ман юратнӑ ҫум ҫакки! 

Ёлӗкхи хевтӳ ӑҫта-ши? 
Шӑпӑрт сасӑ вӑрмантан 
Илтӗнсен те - хурт карташӗ 
Ян янратчӗ санпалан. 

Шантарасшӑн та юрасшӑн -
Эс мана курмассерен 
Тӑрӑххӑн сиксе ачашшӑн 
Чуптӑваттӑн питёмрен. 

Хирпеле эпир пыруҫӑн 
Эс хавассӑн хамлатса 
Путене е карӑш хыҫҫӑн 
Ыткӑнаттӑн алхасса. 

Халь эс лӑпкӑ. Салхулантӑн, 
Васкамасӑр, ерипе 
Хӳрӳне суллакалатӑн 
Кив сехет ывӑси пек. 

27* 

Пӗр-пӗрне аван чухлатпӑр: 
Ӑслӑ куҫусемпелен 

Ман куҫран пӑхса хӑш тапхӑр 
Тем калас пек тинкерен. 

Кам пӗлет, тен, эс калан-тӑр: 
"Вилме маннӑ ку старик! 
Пӑшалне курми пулсан та 
Куян хыҫҫӑн кустари?.." 

Савнӑ йыттӑм, ватӑ тарҫӑм! 
Пурнӑҫ - йёлтӗр йӗрё пек. 
Шӑвӑнатпӑр-ха пӑртакҫӑ 
Аслӑ ҫулӑн хӗррипе. 

Аслӑ ҫул тӑрӑх иртеҫҫӗ 
Сумлӑ-умлӑ упуссем. 
Труйкӑпа вирхӗнтереҫҫӗ 
Хӑнтӑр тумлӑ улпутсем. 

Эпӗр ҫӗлӗк те илместпӗр! 
Кутсӑр-пуҫсӑр тӑманга 
Ҫав-ҫавах питӗрӗнет йӗр -
Иӗлтӗрён те, труйкӑн та. 

Урӑм-сурӑм тӑвӑл-вилӗм, -
Ир-и, каҫ-и, - вӑл пёрре 
Капланса хускалӗ, килӗ, 
Шӑлса лартӗ пур йӗре. 

Униччен шӑватпӑр халӗ 
Харпӑр хамӑр халпалан. 
Таҫта йӗрӗмӗр ҫухалё, 
Таҫтан килӗ сӑлпӑран? 

Сар Сарпайӑм! Иккӗн эпӗр 
Йӗкӗрлешнӗ йӗлтӗр пек. 
Хӑрахшар шӑва пёлместпӗр 
Пурнӑҫ хирӗн кӗрчӗпе. 

Эс манран малтан вилсессӗн 
Тирӳнтен уртмах туса 
Ҫакса ҫӳрӗп эп тирпейлӗн 
Кӑвакал-ӑсан хурса. 

Хам малтан кӑнас пулсассӑн 
Пур йытта вёчёхтерме 
Хушӑп сан мӑйна ҫакмашкӑн 
Ёнчӗ куҫлӑ ҫӗррӗме. 

Юрт вара эс куян хыҫҫӑн, 
Куян пуҫ кышланӑ чух 
Асӑнса ула та хыттӑн -
Ҫавӑ пултӑр ман учук! 

* * * 

Чие тымарӗнчен пӗр чӗлӗм турӑм, 
Кӑпчанкӑран эп аврӑм чӑпӑкне, 
Савӑнӑҫпа та, хуйхӑпа та туртрӑм, 
Сисмерӗм те кун-ҫулӑм иртнине. 

Ҫӑка ҫӑпанӗнчен эп алтӑр алтрӑм, 
Шӑтӑкласа тӗрлерӗм аврине, 
Сирсе сирӗлейми симпыл тултартӑм, 
Сисмерӗм те кун-ҫулӑм иртнине. 

Вӗренерен эп купӑс ӑсталарӑм, 
Хӗр пилӗкӗ пек турӑм варрине, 
Пӗр савӑнса, пӗр хурланса каларӑм -
Сисмерӗм те кун-ҫулӑм иртнине. 

* * * 

Пӗчӗкҫеҫ тӑваткӑл куҫкӗски, 
Тума пӗлнӗ те иккен ӑсти! 
Ир тӑрсассӑн та тытса пӑхаттӑм, 
Каҫ выртуҫӑн та тытса пӑхаттӑм, 
Астумарӑм, тантӑшӑм, туймарӑм: 
Нар пек хӗрлӗ питём пӗтёмпех 
Пӗркеленнӗ кайнӑ пӗлӗм пек. 

Урхамах та пуҫлӑ йӗс тура 
Пиҫиххи ҫинчехчӗ ман ҫумра. 
Ир тӑрсассӑн та пуҫа тураттӑм, 
Каҫ выртуҫӑн та пуҫа тураттӑм, 

Астумарӑм, тантӑшӑм, туймарӑм: 
Пӑрҫа лавё евӗр ҫӳҫӗмпе 
Кукшаланнӑ юлнӑ йӗтем пек. 

И к кашта шур чӑххӑм пурччё ман, 
Вӑтӑр икӗ шӑлӑм пурччё ман. 
Пӑтавкка тулла ҫыртса йӑтаттӑм, 
Ҫӗнӗ сӳс тӑлла ҫыртса тататтӑм, 
Астумарӑм, тантӑшӑм, туймарӑм: 
Хавшаса каяйнӑ каштамсем, 
Вӗҫнӗ аннӑ шурӑ чӑххӑмсем. 

Пӑсташа тавран куҫ пурччё ман, 
Пӑхаймастчӗ куҫӑмран тӑшман. 
Тинкерсессӗн йывӑҫа хӑртаттӑм, 
Лашама виҫ ҫухрӑмран паллаттӑм, 
Кӑнтӑрла та ҫӑлтӑр эп кураттӑм. 
Шел, вилсен сая каять, мӑнтарӑн: 
Куҫӑм халь те витӗр ҫивчӗ ман, 
Кама эп пиллем-ши куҫӑма? 

* * * 

Ни Киремет, ни Пӳлӗх, ни Хӑрпан 
Мана хӑтараймарёҫ ватлӑхран. 
Кун-ҫул вӗҫне тухатӑп эп пёччен, 
Чун сивӗнчӗ пур ырӑ-усалтан. 

Чӳклерӗм чӳк эп, тытрӑм ураса, 
Пӗтертӗм сум пӗр пуслӑх упраса, 
Анчах уйӑраймарӑм халиччен 
Турӑшпала пӑрахӑҫ турпаса. 

Эп куртӑм хӗвеле те уйӑха, 
Эп пӗлтӗм пурлӑха та ҫуклӑха. 
Мӗскершӗн ман тата юлашкинчен 
Чун вӑрӑнчӗ ҫак пысӑк хурлӑха? 

Ҫуралнӑ эп ҫут тӗнчене - рахмат, 
Иӗр тунӑ эп ҫак ҫёр ҫине - рахмат. 
Мӗскершӗн эп йӑлт хӑнӑхса ҫитсен 
Пурне те тивӗҫ харӑс пӑрахма? 

Тӗнче манпа пуйрим ӗнтӗ? - Ай-хай... 
Ман хыҫҫӑн вӑл юра ерим? - Ай-хай... 
Мӗн-ма - тӑпра кӑмпи - эп ҫӗнӗрен 
Тӑпра пулмашкӑн тивӗҫ, калӑр-ха? 

* * * 

Ӑрӑмҫӑсем ӑрӑм тунипелен 
Вӑрӑмлатаймӗҫ ман ёмӗрӗме. 

Асамҫӑсем асам суннипелен 
Аслӑлатаймӗҫ хӗсӗк чӗреме. 

Пуп таврашсем пруҫвер кӑларнипе 
Пурӗпӗрех эп иккӗ пурнас ҫук. 

Мулла шӑрҫа суса ухӑтнипе 
Мул хушмӗ ман тустарӑннӑ кун-ҫул... 

Тытам-ха эп сӗрме купӑсӑма, 
Сӗрем-ха эп - сирем шухӑшӑма. 

Шур старикрен тӑвам эп кӗрнӳкер, 
Кинемейрен тӑвам тухьяллӑ хёр. 

Хӗрӗсене хӗрхи пек вӗҫтерем, 
Каччисене кисип пек сиктерем. 

Ыр курӑр, ял-йышсем, хам пур чухне, 
Мансамӑр пӗр самант пурне-ҫукне. 

Ӑҫтан пӗлес: тен, эп ҫӗре кӗрсен 
Вӑййи-кулли те пӗтӗ Сиктӗрмен... 

* * * 

Купӑсӑмҫӑм тӑватӑ хӗлӗхрен. 
Ҫак ҫутҫанталӑкӑн тӑватӑ ен. 
Эсир тӑваттӑн пӗр тӑван иккен, 
Ывӑлӑмсем, мӗскер сире пиллем? 

Ҫурхатпалан ӗҫсессён те ҫитет, 
Пӳрнескепе ёҫсессён те пётет, 
Пӗрле пурӑннине мӗскер ҫитет? 
Кала-ха, аслӑ ывӑлӑм, итлем. 

Иккӗленсе пуҫне пёшкёртекен -
Ман иккӗмӗш ывӑлӑмҫӑм иккен. 
Ан иккӗлен: ик юплӗ сенӗке 
Пӗрер кёлтех тиреҫҫё, ху пёлен. 

Вӑтанӑҫлӑн курка тыттаракан 
Вӑталӑх ывӑл мар-ши ҫавӑ ман? 
Вӑта пӳрне - чи вӑрӑмми, ан ман, 
Анчах пӗччен ӑна та вӑй килет. 

И к хӑлхаран тытса чуптӑвакан 
Вал кӗҫӗн кӗрнӳкерӗм мар-ши ман? 
Ӑру асси, ачаш кӑна айван, 
Пуҫу ҫине ҫӑвӑнтӑрах телей! 

* * * 

Ан макӑрӑр, кил-йышӑм, маншӑн, 
Ан макӑрӑр, тӑван-пӗтен, 
Ан макӑрӑр, ыр кӳршӗм-аршӑм, 
Ял-йышӑм, эп ҫёре кӗрсен. 

Сӑпайлӑ ывӑл-хӗрӗм, кинӗм, 
Пӗр пурнӑҫӑн пурах пёр вилӗм, 
Пурнатӑн чыслӑ - чыслӑ вил. 

Пехил! 

Эпир пёр тымартан ёрченё, 
Тӑван-пӗтен, пӗр йӑх сёткенё. 
Ҫӗр ҫул сунать сире ман пил: 

Пехил! 

Ыр кӳршӗм-аршӑм, Вӑта кассам, 
Асӑрсенче юлать ман сассӑм, 
Хушшӑмӑрта вёрмерӗ ҫил. 

Пехил! 

Ял-йышӑм, савнӑ хура халӑх, 
Ҫак ҫут тӗнче пире хӑналӑх, 
Хӑна ӑсанчӗ - пушӑ кил. 

Пехил! 

Тӑван ҫӗршыв, вӑрман та улӑх, 
Санран ҫуралнӑ, санӑн пулӑп: 
Эс патӑн чӗрӗ хал, эс ил. 

Пехил! 

* * * 

Юман хӑма ҫуртартӑм, тупӑк турӑм -
Манран юлакансем чӑрманмасса; 
Хӑма хушшисене сар ӑвӑс пусрӑм -
Кӗрхи-ҫурхи шывсем сӑрхӑнмасса. 

Ак ӗнтӗ ӗмӗрлӗх кил-ҫуртӑма 
Куллен курса тӑратӑп куҫпалан. 
Ман шухӑш - тӗнчерен уйӑрӑлма 
Тӗнче хамран уйрӑличчен малтан. 

* * * 

Ҫуралнӑ эп чышка чӑмӑртаса -
"Ҫак ҫутҫанталӑк - манӑн!" тенӗ пек. 
Вилсессӗн выртӑп пӳрнене сарса, -
Пӗр ывӑҫ пурлӑха та илмӗп тек. 

Манран тухман, манпа пӗтмен йӑла: 
Пӑрахӑр ҫӗр ҫутилӗх пилӗк пус. 
Алтса пытарӑр та юрла-юрла, 
Ташла-ташла салантӑр килнё тус! 

* * * 

Кулать иккен пиртен ҫак ҫутҫанталӑк, 
Хӗвелӗ, уйӑхӗ - йӑлтах кулать: 
Тепле пӗрре яр уҫӑлать те алӑк, 
Ёмёрлӗхех шарт хупӑнса юлать. 

Ӑҫтан эпир кунта килсе кёретпёр? 
Ӑҫта тухса каятпӑр? - Кам пӗлет! 
Ҫил тапранать - хӑйӑрлӑхра пӗтет йӗр, 
Лӳшкентерет - хура ҫӗрте пӗтет... 

Нумай ҫухалнӑ пуль йӗр шутласассӑн! 
Этем таптанӑ ӗмӗр хӑй Ҫёрне. 
Ҫапах та эп хамран килес пулсассӑн 
Хӑварӑттӑм хам ҫӑпатам йӗрне. 

"Ытарлӑ калаҫатӑн-и, чӑнах-и?" -
Теме пултарӗҫ тантӑш-пӗлӗшсем. 
Мӗн ҫӑпати! Ҫапла пырать сӑмахӗ... 
Пӗр юррӑм юлтӑр та - рехмет теем. 

* * * 

Элчелӗм ҫитрӗ. Куҫӑм хупӑнать. 
Ан тӑкӑрсам куҫҫулӗ ман ҫине: 
Чун вырӑнне татах чун хушӑнать, 
Йӑлт пушатсах каймастпӑр тӗнчене. 
Элчелӗм ҫитрӗ. Куҫӑм хупӑнать. 

Ан тӑкӑрсам куҫҫулӗ ман ҫине, -
Тӑварӗ ларӗ куҫӑр шӑрҫине. 
Тӑвансенчен каймастпӑр инҫене, 
Выртсан выртатпӑр хамӑр ҫӗр айне. 
Ан тӑкӑрсам куҫҫулё ман ҫине. 

Чун вырӑнне татах чун хушӑнать, 
Тӗкел ҫумне хӑрах килех гӑрать. 
Ҫурхи курак пӑт-пат курйнкалать, 
Кӗрпе каюҫӑн - пёлӗт хупланать. 
Чун вырӑнне татах чун хушӑнать. 

Йӑлт пушатсах каймастпӑр тӗнчене: 
Вӑрман пек йышӑм юлчё ял ҫине. 
Хӗрхенмелле камалсӑр ҫынсене: 
Ют ҫын хупать вёсен куҫёсене. 
Йӑлт пушатсах каймастпӑр тӗнчене. 

Элчелӗм ҫитрӗ, куҫӑм хупӑнать. -
Пур ӗмӗт те пӗр харӑс сыпӑнать, 
Мӗн шырани йӑлтах халь тупӑнать, 
Йӑлт ывӑҫ тӑприне вӑл пухӑнать. 
Элчелӗм ҫитрӗ. Куҫӑм хупӑнать. 

